
Rezime/Abstract

Na formiranje ekološke svijesti današnjeg čovjeka djeluje čitav niz faktora: nauka, obrazovanje, praktične aktivnosti itd.
Socijalni faktori (porodica, predškolska ustanova, škola, vršnjaci, mas-mediji i drugo) su najvažniji faktori koji utječu na
ekološki odgoj i obrazovanje. Edukacijom mladih od ranog uzrasta formira se neophodan nivo ekološke svijesti. Nizak nivo
ekološke kulture u bosanskohercegovačkom društvu te nedovoljno učešće srednjoškolske omladine i drugih društvenih
kategorija u akcijama na planu zaštite i kultiviranja životne sredinesu razlozi koji su inicirali istraživanje ekoloških sadržaja
zastupljenih u srednjoškolskim udžbenicima gimnazije, medicinske i ekonomske škole na području Tuzlanskog kantona i
njihov utjecaj na ekološku kulturu učenika. Izvršena je pojedinačna analiza srednjoškolskih udžbenika u kojima su sadržane
ekološke teme, a to su: Biologija, Geografija, Fizika, Hemija, Engleski jezik, Sociologija, Demokratija i ljudska prava,
Ekonomika preduzeća, Higijena i zdravstvena zaštita, Zdrava ishrana i dijetetika. U tabeli je procentualno predstavljen broj
nastavnih jedinica u udžbenicima. U empirijskom dijelu rada predstavljeni su rezultati istraživanja provedenog u
gimnazijama, medicinskim i ekonomskim školama na području Tuzlanskog kantona, koji pokazuju da ekološka kultura
učenika nije na očekivanom nivou.Metodom analize sadržaja obrađeni su udžbenici od prvog do četvrtog razreda srednjih
škola: gimnazije, medicinske i ekonomske škole sa prostora Tuzlanskog kantona. Ekološko obrazovanje i stavove učenika
provjerili smo pomoću anketnog upitnika, koji je izvršen na 300 učenika. Rezultati anketnog istraživanja su objašnjeni i
empirijski prikazani u tabelama i grafikonima.

Javna odbrana završnog magistarskog rada obavit će se 21.03.2019. godine u 12:00 sati na Filozofskom fakultetu
Univerziteta u Tuzli.

